Бос жұмыс орын
1. Бос лауазымның толық атауы:
220–110 кВ қосалқы станциялар қызметінің қосалқы станциясына қызмет көрсету жөніндегі электромонтер
1. Қызметкердің міндеттері (лауазымдық міндеттерінен):
Электромонтер өзіне жүктелген міндеттерге сәйкес ауысым басталғанға дейін 15 минут бұрын жұмыс орнына келуге міндетті. Өзінің болмаған уақыты ішінде жабдықта болған барлық өзгерістермен және соңғы ауысымынан бастап жедел журналдағы жазбалармен танысуы тиіс.
Ауысымды тапсыратын кезекшімен бірге ЖТҚ (ЗРУ), ОПУ, АТҚ (ОРУ), КРУ жабдықтарын аралап қарап шығу, қорғаныс құралдарын тексеру, ескерту және авариялық дабыл жүйелерін сынау. Негізгі және қосалқы барлық үй-жайларда жылу және сумен жабдықтау жүйелері мен құрылғыларының жұмысқа жарамдылығын тексеру.
«Телефонограммалар журналы» мен «Өкімдер журналы» жазбаларымен қол қою арқылы танысу. «Жабдықты жұмыстан шығару өтінімдері журналы» бойынша қолданыстағы және рұқсат етілген өтінімдермен, сондай-ақ қолданыстағы және жабылған нарядтармен танысу.
Басқа журналдар мен техникалық құжаттамадағы жазбаларды тексеру. Жұмыс орнында сақталатын бекітілген құжаттар тізбесінің бар-жоғын және олардың толықтығын тексеру. Ауысымды қабылдау және тапсыруды жедел журналда рәсімдеп, қабылдау-тапсыру уақытын көрсету.
Қосалқы станциядағы кезекшілік бекітілген кестеге сәйкес жүзеге асырылады. Кезекшілік кестесін бұзуға тыйым салынады, тек ерекше жағдайларда ҚСҚ бастығының рұқсатымен ғана ауысуға болады.
Ауысым барысында электромонтер:
1. жабдықтың кернеу, жүктеме, температура бойынша белгіленген режимін қамтамасыз ете отырып, оның жұмысын қадағалау;
1. қосалқы станцияда жедел ауыстырып-қосуларды жүргізу, жұмыс орнын дайындау, бригадаларды жұмысқа жіберу, жұмыс істеп жатқан бригадаларды қадағалау, жұмыс аяқталғаннан кейін жұмыс орындарын қабылдау және жабдықты іске қосу;
1. өз қажеттіліктер қалқандары мен жинақтарында, екінші реттік коммутация тізбектерінде ақауларды жою бойынша шағын көлемді қысқа мерзімді жұмыстарды орындау;
1. жарықтандыру желісін және арматураны жөндеу, шамдар мен сақтандырғыштарды ауыстыру;
1. қосалқы станцияда шаруашылық жұмыстарын орындау: аумақ пен үй-жайларды тазалау, АТҚ аумағында қардан тазарту, жабдықты жөндеуге шығаруды қажет етпейтін жабдықты сүрту және т.б.;
1. қосалқы станциядағы жабдық пен материалдық құндылықтардың сақталуын және бар болуын бақылау;
1. ҚСҚ бастығының рұқсатынсыз қосалқы станция аумағына бөгде адамдарды кіргізбеу;
1. ағымдағы қызмет көрсету тәртібімен барлық құрылғылар мен жабдықтарды пайдалану нұсқаулықтарына қатаң сәйкес бақылау;
1. релелік қорғаныс және автоматика құрылғыларын «РҚА құрылғыларын пайдалану нұсқаулығына» сәйкес пайдалану;
1. кезекшілік кезінде бекітілген тізімге сәйкес жедел журнал мен техникалық құжаттаманы жүргізу;
1. қосалқы станциядағы жазатайым оқиғалар, жабдықтағы ақаулар, релелік қорғаныс пен автоматика жұмысы туралы, атап айтқанда: ажыратқыштардың авариялық ажыратылуы; релелік қорғаныс пен автоматика жұмысы; желіде және екінші реттік коммутация тізбектерінде «жерге тұйықталу» пайда болуы; жабдықтағы зақымданулар мен қалыптан тыс құбылыстар; май толтырылған жабдықтағы май деңгейінің шамадан тыс көтерілуі немесе төмендеуі; әуе желісінде немесе трансформаторда жүктеменің кенеттен жоғалуы; желілерде немесе трансформаторда жүктеменің рұқсат етілген шектен артуы; қосалқы станциядағы өрт туралы диспетчерге дереу хабарлау;
1. қолайсыз ауа райында (тұман, аяз, көктайғақ және т.б.), сондай-ақ қатты коронация, мұз қату, қосалқы станцияда немесе ӘЖ-де сымдардың «тербелуі» байқалған жағдайда диспетчерге хабарлап, жабдық пен құрылыстарды бақылауды күшейту;
1. қосалқы станция ауданында найзағайдың жақындауы және аяқталуы туралы диспетчерге баяндау 
міндетті.
Барлық берілетін хабарламалар мен жедел журналдағы жазбалар 220/110 кВ ҚС кезекші персоналының жедел келіссөздерді жүргізу, жедел ақпаратты беру және жедел журналды жүргізу жөніндегі нұсқаулығына» сәйкес болуы тиіс.
Қосалқы станцияға басшылық құрам өкілдері келген жағдайда, кезекші электромонтер қатысып отырғандардың ішіндегі лауазымы жоғары тұлғаға қосалқы станцияның сұлбасы мен жабдықтың жай-күйі туралы рапорт береді.
Қосалқы станциядағы жедел ауыстырып-қосулар 220/110 кВ ҚС жедел ауыстырып-қосуларды жүргізу жөніндегі нұсқаулыққа сәйкес орындалады.
Қосалқы станцияда авария туындаған жағдайда кезекші электромонтер 220/110 кВ ҚС технологиялық бұзушылықтардың алдын алу, оқшаулау және жою жөніндегі нұсқаулыққа сәйкес әрекет етуге міндетті.
Жабдықты жұмыстан шығару ауыстырып-қосу бланкілеріне сәйкес жүргізіледі.
1. Үміткерге қойылатын талаптар:
Қосалқы станцияға қызмет көрсету жөніндегі электромонтер тиісті мамандық бойынша орта, орта арнаулы немесе орта кәсіптік білімге ие болуы тиіс.
1. Жалақы (сағаттық тарифтік мөлшерлеме):
Айына 268 400 теңгеден 322 400 теңгеге дейін.
1. Еңбек жағдайлары:
2 ауысымды жұмыс кестесі: 08:00–20:00, 20:00–08:00.
1. Жұмыс тәжірибесі (астын сызу: тәжірибесіз, 1 жылдан 3 жылға дейін, 3 жылдан 6 жылға дейін, 6 жылдан астам).
1. Жұмыс кестесі (астын сызу: толық жұмыс күні, ауысымдық кесте, икемді кесте).
1. Бос орын саны: 4 бірлік.














